
“Tá sé mar aidhm againn dul i 
dteagmháil le gach pobal agus 
le gach traidisiún chun todhchaí 
chomhroinnte a thógáil ar an 
oileán, a chur chun cinn agus 
Comhaontú Aoine an Chéasta 
mar bhun agus mar thaca aige”

Réamhrá ón Taoiseach 
Leo Varadkar TD

Le trí bliana go leith anuas, tá an Rialtas i mbun 
Tionscnamh an Oileáin Chomhroinnte a chur chun 
cinn. Táimid dúthrachtach faoi oibriú le gach pobal 
agus traidisiún polaitíochta ar oileán na hÉireann ar 
mhaithe le todhchaí chomhroinnte, agus Comhaontú 
Aoine an Chéasta mar bhonn agus thaca aici sin. 
Sa tuarascáil seo, leagtar amach an bealach ina 
ndearnamar é sin i rith na bliana 2023, trí oibriú leis 
an tsochaí shibhialta, comhpháirtithe údaráis áitiúil 
agus oideachais, agus le macasamhlacha i dTuaisceart 
Éireann agus i Rialtas na Ríochta Aontaithe.

Tríd an tionscnamh, tugtar daoine ó chúlraí éagsúla 
le chéile chun breathnú chun cinn ar ábhair imní 
chomhchoiteanna agus chun oibriú orthu sin. Ba 
mhaith liom buíochas a ghlacadh le gach duine a ghlac 
páirt go dtí seo, in idirphléití, in obair thaighde, nó mar 
chuid de chlár um Ghníomhú Pobail ar son na hAeráide 
an Oileáin Chomhroinnte nó mar chuid den chlár 
Éire Ildánach, nó ar chláir ar tacaíodh leo trí Chiste 
na Sochaí Sibhialta. Trí ghníomhaíochtaí den chineál 
seo, cruthaítear naisc thábhachtacha, comhthuiscint 
agus comhchuspóir idir pobail ar mhaithe le todhchaí 
chomhroinnte. 

Eiseamláir i dtaca leis sin is ea Fóram Óige an Oileáin 
Chomhroinnte, ar chas mé leo i mí na Nollag, a 
chuimsíonn 80 ionadaí sibhialta óg ó chúlraí éagsúla ar 
fud na hÉireann agus ar fud Thuaisceart Éireann. Tá an 
Fóram Óige i mbun oibre ar feadh bliana chun guth a 
thabhairt d’fhís agus luachanna a nglúine féin i ndáil  
le todhchaí an oileáin seo.

Trí chlár taighde an Oileáin Chomhroinnte, táthar ag 
cur le tuiscintí níos doimhne ar an oileán, i dtéarmaí 
geilleagracha, sóisialta, cultúir agus polaitíochta,  
agus tríd an tsraith idirphléití, táthar ag cur spás ar 
fáil do dhaoine ar fud na bpobal ar fad ár ndúshlán a 
thabhairt dúinn féin breathnú i dtreo na todhchaí agus 
a cheistiú faoi mar is féidir dul i bhfeidhm uirthi lena 
chéile d’fhonn leas a dhéanamh do gach duine ar an 
oileán seo.

De thoradh eolais mar gheall ar na 
hidirghníomhaíochtaí seo, agus mar gheall an gcuspóir 
uileghabhálach deighiltí an ama atá caite a chneasú 
agus tuilleadh athmhuintearais a chur chun cinn, 
tá an Rialtas i mbun acmhainní nach bhfacthas a 
leithéid cheana a ghealladh trí Chiste an Oileáin 
Chomhroinnte, d’fhonn infheistíocht a dhéanamh in 
oileán níos inbhuanaithe, níos ceangailte agus níos 
rachmasaí do chách. I mí Meithimh na bliana 2023, 
d’fhógraíomar €56m i leithdháiltí ón gCiste, lenar 
áiríodh infheistíocht i gcampas Dhoire Ollscoil Uladh 
chun an soláthar ardoideachais san Iarthuaisceart a 
mhéadú. Nuair ab indéanta, thapaíomar deiseanna 
chun oibriú le Feidhmeannas Thuaisceart Éireann 
agus le comhpháirtithe i Rialtas na Ríochta Aontaithe, 
mar shampla, i mí na Samhna 2023, dearbhaíodh 
comhchistiú €70m do dhá Chomhionad nua do 
Thaighde agus Nuálaíocht chun aghaidh a thabhairt  
ar dhúshláin choiteanna maidir leis an Athrú Aeráide 
agus Inbhuanaitheacht Bhia.

Is cuid thábhachtach é Tionscnamh an Oileáin 
Chomhroinnte den bhealach a chuirimid é sin i gcrích, 
agus tá an Rialtas i mbun tosaíochtaí nua agus cuspóirí 
uaillmhianacha a leagan amach don bhliain 2024, 
d’fhonn iad sin a bhaint amach i gcomhpháirtíocht 
agus trí oibriú le gach pobal ar mhaithe le todhchaí 
chomhroinnte ar an oileán, bunaithe ar Chomhaontú 
Aoine an Chéasta. 

Leo  Varadkar T.D.
An Taoiseach

Réamhrá ón Tánaiste
Micheál Martin TD

Sheol mé tionscnamh an Oileáin Chomhroinnte 
sa bhliain 2020 mar thosaíocht uile-Rialtais chun 
comhthoil a fhorbairt le gach pobal agus traidisiún 
i dtaca le todhchaí chomhroinnte, agus Comhaontú 
Aoine an Chéasta mar bhonn agus thaca aige sin.  
Ó shin i leith, bhíomar i mbun oibre ar fud an Rialtais 
agus le comhpháirtithe agus macasamhlacha chun 
comhoibriú agus naisc a dhoimhniú idir dhaoine ó 
réigiúin, pobail agus earnálacha éagsúlacha ar oileán  
na hÉireann.

Tríd an bPlean Forbartha Náisiúnta athbhreithnithe 
(2021-2030), rinne an Rialtas leibhéal uaillmhéine 
breisithe a leagan síos i ndáil le hinfheistíocht 
chomhoibríoch uile-oileáin,  agus é sin tacaithe ag 
Ciste an Oileáin Chomhroinnte €1bn. Ón mbliain 
2021 go 2023, leithdháil an Rialtas beagnach €250m 
ón gCiste chun ár dtosaíochtaí infheistíochta a bhaint 
amach, ag oibriú trí chomhpháirtíochtaí uile-oileáin.

Tá tionscadail bhonneagair trasteorann 
sheanbhunaithe amhail athchóiriú Chanáil Uladh agus 
tionscadal Dhroichead Chaol Uisce, a ndearnadh plé 
orthu le blianta fada, á gcur chun cinn anois, ar léiriú 
é sin ar an méid is féidir a bhaint amach trí thiomantas 
agus acmhainní a chur ar fáil. Chomh maith leis sin, tá 
Airí ar fud an Rialtais i ndiaidh glúin nua clár a thabhairt 
isteach, chun cuidiú le hábhair imní choiteanna don 
oileán ar fad a chomhlíonadh, mar shampla, cláir 
maidir le caomhnú bithéagsúlachta, an bithgheilleagar 
a fhorbairt, maidir le taighde agus nuálaíocht agus 
san ardoideachas. Mar Aire Gnóthaí Eachtracha, thug 
mé isteach Ciste nua Shochaí Sibhialta an Oileáin 
Chomhroinnte dar luach €3m sa bhliain 2023, chun 
comhoibriú agus idirghníomhú praiticiúil a chur chun 
cinn sa tsochaí shibhialta, inar tugadh faoi dhá bhabhta 
maoinithe cheana féin, chun tacú le breis agus 50 
tionscadal nua. 

Tá an oiread sin is féidir a bhaint amach ar mhaithe le 
daoine ar an oileán seo, trí chaidrimh uile Chomhaontú 
Aoine an Chéasta a fhorbairt, ar fud an phobail i 
dTuaisceart Éireann, ó Thuaidh/ó Dheas ar an oileán 
seo agus Thoir/Thiar idir Éire agus an Bhreatain.  
In 2024, tá an Rialtas ag iarraidh níos mó fós a 
dhéanamh, trí dhul i mbun oibre le Rialtas na Ríochta 
Aontaithe, agus, tá súil againn, le Feidhmeannas nua,  
a bhfuil ríthábhacht ag baint leis i dtaca le hionadaíocht 
a dhéanamh ar leas na ndaoine ar fad i dTuaisceart 
Éireann. 

Chomh maith leis sin, leanadh de chlár taighde agus 
sraith idirphléití maidir le hOileán Comhroinnte i rith na 
bliana 2023 agus ba mhór agam idirphlé a thionól i mí 
Dheireadh Fómhair faoin mbealach a bhfreastalaímid 
ar éagsúlacht féiniúlachtaí náisiúnta ar an oileán. Is 
comhráití sibhialta tábhachtacha iad seo ar tríothu sin 
is féidir comhthoil a mhéadú faoin gcaoi, ar bhealaí 
praiticiúla, is féidir linn an oileán seo a chomhroinnt ar 
bhealaí níos fearr amach anseo.

Ba mhaith liom buíochas a ghlacadh le gach duine atá 
ag cur le tionscnamh an Oileáin Chomhroinnte, údaráis 
áitiúla, oideachasóirí, taighdeoirí, ionadaithe gnó agus 
ceardchumainn, ceannairí sibhialta, lúthchleasaithe, 
ealaíontóirí agus guthanna pobail ó gach cúlra. 
Oibreoidh an Rialtas in éineacht libh sa bhliain 2024 
d’fhonn na naisc agus idirghníomhaíochtaí eadrainn 
a leathnú agus a dhoimhniú mar bhunús le haghaidh 
todhchaí chomhroinnte agus réitithe do na pobail ar 
fad ar oileán na hÉireann.

 
An Tánaiste Micheál Martin T.D.
An tAire Gnóthaí Eachtracha agus  
an tAire Cosanta

Thionscnamh an Oileáin 
Comhroinnte

Uimhreacha

Oileán Comhroinnte a Thógáil

€44.5m
chun foirgneamh 

teagaisc nua a thógáil 
ar champas Dhoire 

Ollscoil Uladh. 

€70m
Chomh-mhaoiniú €70m le 
comhpháirtithe TÉ agus RA 
do dhá Chomhionad maidir 
le hInbhuanaitheacht Bhia 

agus Athrú Aeráide.

€7m
do dhá shaoráid  

léirithe bithgheilleagair 
uile-oileáin. 

€2.5m
d’ionad faoisimh do leanaí 
ar diagnóisíodh le hailse 
iad agus dá dteaghlach ó 
cheann ceann an oileáin. 

€3m
Ciste Shochaí 

Shibhialta an Oileáin 
Chomhroinnte; €500k 

bronnta in 2023 ar  
20 tionscadal.

€7.4m
do 5 thionscadal Ealaíon 

nua chun áiseanna  
a chur ar fáil ar mhaithe 

le malartú ealaíne ar  
fud an oileáin. 

€1.45m 
do 13 thionscadal 

aeráide cruthaitheacha 
agus pobail faoi ghné an 
Oileáin Chomhroinnte 

d’Éire Ildánach.  

24
staidéar indéantachta 
curtha i gcrích faoin 
scéim maoinithe um 

fhorbairt Údarás Áitiúil an 
Oileáin Chomhroinnte.

Idirphlé maidir le hOileán Comhroinnte 

Taighde maidir le todhchaí chomhroinnte 

Bhí 1,000 
duine ó fud 

fad na bpobal, 
traidisiún, agus 
réigiún ar fad 

páirteach.

4
Tá 4 thuarascáil ón 
Institiúid Taighde 

Eacnamaíochta agus 
Sóisialta foilsithe 

maidir le: cúram agus 
oideachas na luath-óige; 

imeascadh imirceach; 
soghluaisteacht mac 
léinn; agus dearcthaí 

sóisialta agus 
polaitíochta atá  

ag athrú. 

Idirphlé maidir 
le hIonadaíocht 

ar an Oileán 
sna Meáin 
sa Lárionad 

Coinbhinsiúin, 
Baile Átha Cliath, 

i mí Aibreáin.

8
Tá 8 dtionscadal 

ón gComhairle um 
Thaighde in Éirinn 

faoi bhealach, maidir 
le: cláir oibre maidir 

le beartas poiblí; 
bithéagsúlacht agus 

bithgheilleagar; galair 
neamhchoitianta; agus 

cultúr.  

Idirphlé maidir le 
Córais Oideachais 

agus Pobail 
a Nascadh a 

óstáladh i gcomhar 
le hInstitiúid 

Oideachais Ollscoil 
Chathair Bhaile 

Átha Cliath i mí an 
Mheithimh.

3
Tá 3 thionscadal 
curtha i gcrích trí 
Bhuanchomhdháil 

maidir le hOideachas 
Múinteoirí, ó Thuaidh 
agus ó Dheas maidir 
le téamaí seachadta 

curaclaim.

Idirphlé maidir 
le Freastal ar 
Fhéiniúlachtaí 
Náisiúnta arna 

óstáil i gcomhar 
le hAmharclann 
na Mainistreach 
i mí Dheireadh 

Fómhair.  

2
Tá 2 thionscadal 

faoi bhealach maidir 
le comhoibriú agus 

gníomhú uile-oileáin 
a phleanáil i leith 

éigeandálaí.

Cuireadh tús le Fóram 
Óige nua an Oileáin 
Chomhroinnte i mí 

Mheán Fómhair 
inar tugadh 80 

duine óg le chéile 
chun an fhís agus 
luachanna atá acu 
i dtaca le todhchaí 

chomhroinnte ar an 
oileán a fhorbairt. 

Rannpháirtíocht 
shibhialta uile-oileáin 

arna stiúradh i rith 
na bliana 2023 ag 

Comhairle Náisiúnta 
na mBan; tríd an mol 
iCommunity; agus, 

mar chuid d’Fhóram 
Geilleagrach na 
bhFostóirí Lucht 

Saothair.

Hydrogen
Tá taighde foilsithe 
maidir le rialú agus 

sábháilteacht hidrigine 
trasteorann.

Oileán 
Comhroinnte  
a Thógáil

Oileán Comhroinnte a Thógáil
I gClár an Rialtais agus sa Phlean Forbartha Náisiúnta 
(2021-2030), rinne an Rialtas leibhéal uaillmhéine a 
leagan amach atá méadaithe go suntasach i dtaca le 
hinfheistíocht chomhoibríoch uile-oileáin. 

Tá an Rialtas i mbun feidhm a bhaint as Ciste an 
Oileáin Chomhroinnte – lena mbaineann gealltanas  
€1 bhilliún ar a laghad chomh fada leis an mbliain 2030 
– in éineacht le foinsí maoinithe eile agus trí oibriú 
le comhpháirtíochtaí uile-oileáin, le macasamhlacha 
i dTuaisceart Éireann agus i Rialtas na RA, agus trí 
oibriú le hÚdaráis Áitiúla, institiúidí oideachais agus an 
tsochaí shibhialta trí chláir mhaoinithe ar fud an oileáin.

Ón mbliain 2021 go 2023, leithdháileadh beagnach 
€250m ó Chiste an Oileáin Chomhroinnte lena 
gcuirtear le hoileán níos nasctha, níos inbhuanaithe 
agus níos rachmasaí do gach pobal. 

Leanfaidh an Rialtas d’infheistíocht a dhéanamh de 
réir an leibhéil seo nach bhfacthas cheana agus de 
dheiseanna a fhorbairt chun comhoibriú uile-oileáin 
a chur chun cinn lena ndéantar comhoibriú Thuaidh/
Theas agus Thoir/Thiar a léiriú, leas a bhaint as agus 
dlús a chur leis, ar mhaithe le hoileán na hÉireann.

I measc na dtionscadal a cuireadh chun cinn sa bhliain 
2023 le tacaíocht ó Chiste an Oileáin Chomhroinnte, tá: 

Oileán níos inbhuanaithe

An Tionscnamh Léirithe 
Bithgheilleagair
Trí mhaoiniú €7 milliún ó Oileán 
Comhroinnte, beifear in ann dhá 
shaoráid léirithe bithscaglainne 
a fhorbairt atá dírithe ar an 
agrai-bhithgheilleagar agus 
ar an mbithgheilleagar muirí. 
Feidhmeoidh saoráid i ngach aon 
dlínse agus tacófar le taighde 
agus nuálaíocht bhithbhunaithe 
a chomhcheangal leis na 
hearnálacha talmhaíochta agus 
muirí ar fud oileán na hÉireann.   

An Clár um Ghníomhú 
Pobail ar son na hAeráide
Snáithe €3 mhilliún an Oileáin 
Chomhroinnte don Chlár um 
Ghníomhú Pobail ar son na 
hAeráide ón Rialtas. Leis seo, 
tacófar le húdaráis áitiúla dlús a 
chur le gníomhú ar son na haeráide 
i gcomhar le pobail ar fud an oileáin, 
lena n-áirítear líonraí téarnaimh 
dúlra; feirmeoireacht ar mhaithe 
leis an dúlra; aistriú cóir; feabhas a 
chur ar úsáid talún agus caighdeán 
an uisce; athbhunú tailte portaigh; 
réitigh maidir le fuinneamh in-
athnuaite; agus réamhaisnéis 
maidir le tuilte. Tá glao ar iarratais 
faoi bhealach, arna sheoladh ag 
an Aire Comhshaoil, Aeráide agus 
Cumarsáide, Eamon Ryan TD.

An Scéim um Bonneagar 
Luchtaithe d’Fheithiclí 
Leictreacha
€15 mhilliún trí Chomhlachtaí 
Náisiúnta Rialaithe Spóirt chun 
suas le 200 pointe luchtaithe 
meara d’Fheithiclí Leictreacha a 
shuiteáil a mbeidh teacht ag an 
bpobal orthu agus a chuirfear ar 
fáil i gclubanna agus saoráidí ar 
fud an oileáin. Déanfaidh oifig na 
Roinne Iompair maidir le Feithiclí 
Astaíochtaí Nialasacha Éireann 
(ZEVI) dámhachtaithe an deontais 
a fhógairt in R1 2024.

Oileán níos rachmasaí

Foirgneamh seirbhísí 
teagaisc agus mac léinn 
in Ollscoil Uladh, Doire  

Rinne an Rialtas €44.5 milliún a 
leithdháileadh ó Chiste an Oileáin 
Chomhroinnte i mí an Mheithimh 
2023 le go dtógfadh Ollscoil Uladh 
foirgnimh nua seirbhísí teagaisc 
agus mac léinn ar champas Dhoire 
na Ollscoile. Tríd an bhfoirgneamh, 
cuideofar le líon na mac léinn 
a mhéadú agus ardoideachas i 
réigiún an Iarthuaiscirt a fheabhsú, 
agus chomhlíontar gealltanas an 
Rialtais faoin gcomhaontú Deich 
mBliana Nua, Cur chuige Nua 
chun infheistíocht a dhéanamh sa 
champas.

Comhionaid do Thaighde 
agus Nuálaíocht

I mí Samhna na bliana 2023, 
d’fhógair an tAire Breisoideachais, 
Ardoideachais, Taighde, 
Nuálaíochta agus Eolaíochta, Simon 
Harris TD, comhchistiú €70m i 
gcomhar le comhpháirtithe sa 
Ríocht Aontaithe agus i dTuaisceart 
Éireann, chun dhá ionad taighde 
nua a cruthú. Tríd an maoiniú, 
tabharfar acadóirí, lucht tionscail 
agus lucht déanta beartais ar 
fud na hÉireann, Thuaisceart 
Éireann agus na Breataine Móire 
le chéile chun comhoibriú ar 
dhúshláin choiteanna ar nós 
inbhuanaitheacht bhia agus athrú 
aeráide. Tá clár na gComhionad 
á mhaoiniú ag Fondúireacht 
Eolaíochta Éireann; an Roinn 
Talmhaíochta, Comhshaoil agus 
Gnóthaí Tuaithe i dTuaisceart 
Éireann; Taighde agus Nuálaíocht 
na RA (UKRI); agus, tá sé á 
chomhchistiú ag lucht tionscail. 
Cuireadh tús le gníomhaíochtaí an 
dá Chomhionad i mí Eanáir 2024.

Comhoibriú idir Branda 
Shlí an Atlantaigh Fhiáin 
agus Bealach Cósta 
Chlochán an Aifir

€7.6 mhilliún chun aistear an 
chuairteora ó Shlí an Atlantaigh 
Fhiáin chuig Bealach Cósta 
Chlochán an Aifir a nascadh agus 
a fheabhsú. Tá gníomhaireachtaí 
turasóireachta ag obair i gcomhar 
lena chéile chun an dá bhua 
turasóireachta seo a bhfuil cáil 
idirnáisiúnta orthu a thabhairt le 
chéile, trí phointí fionnachtana 
agus comharthaí a fhorbairt ar 
feadh na mbealaí san Iarthuaisceart 
agus ar an gcósta Thuaidh agus 
tríd an réigiún a chur chun cinn ar 
bhealaí níos chomhtháite.

Oileán níos nasctha

An Scéim Maoinithe um 
Fhorbairt Údarás Áitiúil

Tríd an Scéim seo, cuirtear ar 
chumas Údarás Áitiúil ar gach 
aon taobh den teorainn oibriú 
i gcomhar lena chéile chun 
spriocanna forbartha réigiúnacha 
comhchoiteanna a bhaint amach. 
Bronnadh breis agus €4.3m ar 
15 Údarás Áitiúil sa Deisceart 
chun oibriú i gcomhar le 9 
gComhairle i dTuaisceart Éireann 
ar 25 tionscadal indéantachta. 
Cuireadh an obair i gcrích sa bhliain 
2023 lenar forbraíodh tograí 
infheistíochta caipitiúla trasteorann 
i réimsí amhail bithéagsúlacht, 
turasóireacht, agus gníomhú ar 
son na haeráide.  Déanfar na 
tionscadail indéantachta a cuireadh 
i gcrích a athbhreithniú sa bhliain 
2024 d’fhonn tacaíocht a thabhairt 
do chuid díobh dul ar aghaidh 
chuig an gcéad chéim eile.

Ionad faoisimh teiripeach 
do leanaí a diagnóisíodh 
le hailse agus dá 
dteaghlaigh

D’fhógair an tAire Sláinte, Stephen 
Donnelly TD, €2.5 mhilliún i mí 
an Mheithimh 2023 chun ionad 
faoisimh agus teiripeach a thógáil 
i gContae Mhaigh Eo do leanaí 
a diagnóisíodh le hailse agus dá 
dteaghlaigh ar fud an oileáin. 
Leis an tsaoráid, cuirfear leis an 
tseirbhís a chuireann an Ciste 
Ailse do Leanaí (CFFC) ag Daisy 
Lodge, Contae an Dúin ar fáil, agus 
cuirfear ar chumas CFFC líon na 
leanaí agus teaghlach dá dtugtar 
tacaíocht a mhéadú gach aon 
bhliain ó 1,800 go 4,000. 

Gné an Oileáin 
Chomhroinnte do Chlár 
Éire Ildánach an Rialtais 
2023-2027

Trí ghné an Oileáin Chomhroinnte 
do Chlár Éire Ildánach an Rialtais, 
tá feidhm á baint as cumhacht 
chruthaitheachta daoine agus 
pobal, ó Thuaidh agus ó Dheas. 
In 2023, d’fhógair an tAire 
Turasóireachta, Cultúir, Ealaíon, 
Gaeltachta, Spóirt agus Meán, 
Catherine Martin TD, €850,000 
do naoi gcinn de thionscadail 
ealaíon agus chruthaitheachta 
pobail an oileáin chomhroinnte 
faoi stiúir Údarás Áitiúil, agus 
€600,000 do thrí thionscadal nua 
lena bhforbraítear feasacht, trí 
chruthaitheacht, maidir le hathrú 
aeráide, ar bhonn trasteorann.

Aird a tharraingt ar an tsochaí shibhialta

Ciste Shochaí Shibhialta an Oileáin 
Chomhroinnte

Tá Ciste Shochaí Shibhialta an Oileáin Chomhroinnte 
€3 mhilliún ina thionscnamh lena dtacaítear le 
comhoibriú agus rannpháirtíocht phraiticiúil Thuaidh/
Theas trí shochaithe sibhialta. Tríd an maoiniú, 
cuirtear ar chumas eagraíochtaí oibriú ar bhonn 
trasteorann uile-oileáin, réigiúnach nó earnála maidir 
le saincheisteanna lena n-áirítear: an aeráid agus 
comhshaol; forbairt pobail; oidhreacht agus caomhnú; 
fiontraíocht shóisialta; an earnáil carthanachta agus 
dheonach; agus spórt.

I mí Dheireadh Fómhair na bliana 2023, d’fhógair an 
Tánaiste Micheál Martin TD na heagraíochtaí ar éirigh 
leo a fuair €500,000 ar fud 20 tionscadal (tá achoimrí 
maidir leis na tionscadail san Aguisín). D’oscail an Roinn 
Gnóthaí Eachtracha an dara babhta d’iarratais i mí 
Mheán Fómhair 2023, agus déanfar na faighteoirí ar 
éirigh leo a fhógairt in R1 2024. 

I measc na dtionscadal a fuair tacaíocht faoin gcéad 
bhabhta de Chiste Shochaí Shibhialta an Oileáin 
Chomhroinnte, tá:

Mol Cleachtaidh Chomhroinnte iCommunity
Tá The Wheel agus Comhairle Thuaisceart Éireann 
um Ghníomhaíocht Dheonach ag leanúint den Mhol 
iCommunity chun tacú le heagraíochtaí neamhbhrabúis 
fáil amach faoi na tairbhí a bhaineann le comhoibriú 
agus chun aird a tharraingt ar shamplaí de chleachtas 
reatha uile-oileáin le linn deiseanna nua a fhorbairt 
chun oibriú lena chéile ar dhúshláin choiteanna.

Fóram Uile-oileáin na Sochaí Sibhialta maidir leis  
an gComhshaol
Tá Líonra Comhshaoil na hÉireann agus Nasc 
Comhshaoil Thuaisceart Éireann i mbun naisc 
idir eagraíochtaí comhshaoil na sochaí sibhialta ó 
Thuaisceart Éireann agus Éirinn a láidriú trí líonraí 
inbhuanaithe a chruthú.

Fóram Uile-Oileáin na mBan
Déanann Fóram Uile-Oileáin na mBan ó Chomhairle 
Náisiúnta na mBan iniúchadh ar shaincheisteanna 
a bhaineann le hionadaíocht na mban, comhoibriú 
praiticiúil thuaidh/theas i measc na sochaí sibhialta, 
go háirithe in earnáil na mban. Tá Comhairle Náisiúnta 
na mBan agus Cónaidhm Ghrúpaí Cúnta na mBan 
ag oibriú chun béim a leagan i riocht Fóraim ar 
chomhoibriú praiticiúil chun dul i ngleic le Foréigean  
in Aghaidh na mBan.

An Cruinniú Mullaigh Awakening 
Tá pobal an Mhoil Awaken do bhunaitheoirí ar mná iad 
i mbun cruinniú mullaigh faoi stiúir ban a thionól do 
rannpháirtithe chun caidrimh a fhorbairt agus scileanna 
nua a fháil le linn feabhas a chur ar chumarsáid agus 
comhoibriú, agus chun ardán digiteach a sheoladh do 
bhunaitheoirí ar mná iad chun nascadh lena chéile.

Idirphléití maidir
le hOileán Comhroinnte

Idirphléití maidir le  
hOileán Comhroinnte
Tá idirphlé ionchuimsitheach le gach pobal agus 
traidisiún polaitíochta ina ghné lárnach de chur chuige 
an Rialtais maidir le hOileán Comhroinnte. 

Mar gheall ar an tsraith idirphléití maidir le hOileán 
Comhroinnte, tugadh breis agus 3,300 saoránach 
agus ionadaí sibhialta ó gach pobal le chéile chun plé 
a dhéanamh ar shaincheisteanna atá ina n-ábhar imní 
coiteann dóibh maidir leis an todhchaí.

Le linn 2020-2022, reáchtáladh idirphléití maidir le 
hábhair amhail oideachas, turasóireacht; spórt; forbairt 
tuaithe agus pobail; na healaíona agus cultúr; agus 
aghaidh a thabhairt ar fhoréigean inscnebhunaithe. 

In 2023, leagadh béim ar athmhuintearas, agus 
idirphléití á reáchtáil maidir le hIonadaíocht ar an 
Oileán sna Meáin; Córais Oideachais agus Pobail a 
Nascadh; agus Freastal ar Fhéiniúlachtaí Náisiúnta. 

Tríd an tsraith idirphléití, tá an Rialtas i mbun éisteacht 
le hidirphlé le gach pobal agus traidisiún polaitíochta 
agus á chothú, faoi mar is féidir, ar bhealach praiticiúil, 

comhthoil a fhorbairt maidir le todhchaí chomhroinnte 
ar an oileán, agus Comhaontú Aoine an Chéasta mar 
bhonn agus mar thaca aige sin.

Chomh maith leis sin, tríd an tsraith idirphléití, déantar 
eolas don Rialtas faoi mar a dhéanann an Rialtas, ag 
obair le macasamhlacha agus comhpháirtithe na sochaí 
sibhialta, tionscnamh an Oileáin Chomhroinnte a 
fhorbairt agus a bhaint amach.



Mar pháipéar réigiúnach, ní mar gheall 
ar naimhdeas don Phoblacht é nach 
ndéanfaimid miontuairisciú ar an méid atá 
ag tarlú ar an taobh thall den teorainn

Ben Lowry, Eagarthóir, Belfast NewsLetter.

Imeachtaí na bliana 2023
Ionadaíocht ar Oileán na hÉireann sna Meáin 
Tionóladh idirphlé maidir le hIonadaíocht ar Oileán na hÉireann sna Meáin ar an 
24 Aibreán 2023, a reáchtáladh sa Lárionad Coinbhinsiúin, Baile Átha Cliath. 

Tá tuarascáil agus achoimre físeáin ar fáil ag www.gov.ie/sharedisland/dialgoues

Ba é Kevin Rafter, Lán-Ollamh sa Chumarsáid 
Pholaitíochta in Ollscoil Chathair Bhaile Átha Cliath, 
a rinne modhnóireacht ar an idirphlé, inar ghlac breis 
agus 150 iriseoirí, ionadaithe ó earnáil na meán, 
grúpaí na sochaí sibhialta, acadóirí, agus ionadaithe 
polaitíochta páirt. 

Leagadh béim ar an méid a leanas: 
• Buanna agus laigí i dtaca le hionadaíocht ar oileán 

na hÉireann sna meáin, an bealach ina gcuirtear 
pobail, réigiúin agus saincheisteanna polaitíochta 
agus sóisialta i láthair sna meáin agus an bealach 
a n-imríonn sé sin tionchar ar dhíospóireachtaí 
polaitíochta agus poiblí.  

• Earnáil na meán ar fud an oileáin agus líonraí, 
eagrúchán agus comhoibriú níos doimhne a 
fhorbairt i gcúrsaí nuachta agus sna meáin eile, 
Thuaidh/Theas agus Thoir/Thiar araon.

Braitear críochdheighilt go láidir sna meáin 
sa tír seo mar gheall ar réimse cúiseanna, 
ar cúiseanna sothuigthe cuid díobh, agus 
cúiseanna nach bhfuil chomh sothuigthe 
céanna cuid eile díobh…Nuair a bhí mé i 
m’iriseoir, thuigeamar ar fad gur chuir ábhar 
maidir leis ‘an Tuaisceart’  ruaig ar an lucht 
féachana, bhíodh sé á rá ag eagarthóirí go 
minic. Níorbh amhlaidh an cás sin sa tír seo 
amháin, tharla an rud céanna i Londain

Susan McKay, Ombudsman an Phreasa.

Go bunúsach, is é Tuaisceart Éireann an áit 
ina bhforluíonn sochaí na Breataine agus 
sochaí na hÉireann ar a chéile. Faoi láthair, ar 
an drochuair, is léir go gclúdódh na meáin i 
mBéal Feirste saincheisteanna a bhaineann 
leis an RA ar fad ar bhonn laethúil, ach ní go 
hiondúil a fheicimid clúdach laethúil nuachta 
agus polaitíochta maidir leis an gcuid eile 
den oileán, cé go bhfuil dlúthcheangal 
chomh mór sin idir an dá chuid den oileán

Steven McCaffery,  
An Tionscnamh um Athrú Sóisialta.

http://www.gov.ie/Sharedisland/dialogues

Córais Oideachais agus Pobail a Nascadh
Reáchtáladh idirphlé maidir le Córais Oideachais agus Pobail a Nascadh ar an 
16 Meitheamh 2023, agus é á chomh-óstáil le hInstitiúid Oideachais Ollscoil 
Chathair Bhaile Átha Cliath. 

Ba í an tOllamh Anne Looney, Déan na hInstitiúide 
Oideachais in Ollscoil Chathair Bhaile Átha Cliath, a 
rinne modhnóireacht ar an idirphlé, inar ghlac thart ar 
150 ionadaí de chuid na sochaí sibhialta páirt, lenar 
áiríodh múinteoirí, acadóirí, agus ionadaithe rialtais 
agus polaitíochta ón Tuaisceart agus ón Deisceart.

Leagadh béim ar an méid a leanas: 
• Éachtaí agus easnaimh i gcórais oideachais 

maidir le pobail a thabhairt le chéile le 25 bliain 
anuas, ag fiosrú faoi céard a bheadh i gceist mura 
mbeadh aon athrú ar chórais oideachais d’oileán 
comhroinnte i gceann 20 bliain 

• An chuma a bheadh ar chur chuige níos uaillmhianaí 
i ndáil le pobail a nascadh trí oideachas agus an 
méid a bheadh ag teastáil chun é sin a bhaint 
amach sa pholaitíocht, i bpobail agus scoileanna  

• Dearcthaí na glúine níos óige maidir le córais 
oideachais, ó Thuaidh agus ó Dheas, sna blianta  
atá amach romhainn

• Smaointe ó ionadaithe polaitíochta ó Éirinn agus  
ó Thuaisceart Éireann

Tá tuarascáil agus achoimre físeáin ar fáil ag  
www.gov.ie/sharedisland/dialgoues

http://www.gov.ie/Sharedisland/dialogues

Tuairimí a léiríodh ag an Idirphlé maidir le #Oileán Comhroinnte:

I láthair na huaire, níl ár gcuraclam i 
scoileanna ina léiriú leordhóthanach go 
fóill ar éagsúlacht an daonra. Níor theagasc 
duine de dhath mé riamh.  Ba é an chéad 
uair a theagasc duine de bhunadh na 
hAfraice mé ná cúpla mí ó shin sa Choláiste 
Ollscoile, Baile Átha Cliath

Emer O’Neill, Múinteoir agus láithreoir RTÉ.

Is fiú tionchar fórsaí paraimíleatacha atá 
faoi bhláth a lua, agus an t-éiceachóras a 
fhágann gur féidir leanúint leis sin… cuireann 
an t-eagla srian le smaointeoireacht stuama, 
gan trácht ar an gcumas aird a dhíriú…Níl 
aon leibhéal paramíleatachais ann ar féidir 
glacadh leis

Lisa Deitrich, Príomhoifigeach Feidhmiúcháin, 
Caidrimh Phobail i Scoileanna Thuaisceart 
Éireann. 

Cé go bhfuil go leor bainte amach againn 
le 25 bliain anuas, mura dtéimid i ngleic 
le saincheisteanna maidir le himeascadh 
i gcúrsaí oideachais, beidh 25 bliain eile 
i gceist nó go mbeadh leanaí a théann 
isteach sa chóras oideachais ag teacht 
amach as an taobh eile le dearcadh agus 
meon atá níos ionchuimsithí

Peter Osborne, Cathaoirleach,  
An Ciste um Oideachas Imeasctha. 

Má táimid chun córas a chur i bhfeidhm do 
leanaí in Éirinn agus i dTuaisceart Éireann a 
oibríonn go maith, ní mór go mbeadh sé ina 
chóras imeasctha. Ní féidir linn ligean orainn 
féin gur mar a chéile muid uile agus dhá 
chóras ar leith a bheith againn

Dermot Hamill, Príomheagarthóir,  
Youth Voice NI.

Creidim go hiomlán gur chóir go mbeadh an 
scoil sa phobal áitiúil ina léiriú ar phobal na 
háite, seachas í bheith ina scoil a bhrúitear 
ar an bpobal

Andrew Brown,  
Coláiste Ollscoile an tSrutháin Mhilis.

Is ar mhaithe le sábháilteacht agus 
caighdeán an oideachais a roghnaíonn 
tuismitheoirí scoileanna. Is annamh a 
chasaim le tuismitheoir a roghnaíonn scoil 
ionas go bhfaigheadh a leanbh oideachas 
creideamhbhunaithe 

An Dr Martin Brown, Ceann na Scoile Beartais 
agus Cleachtais, Institiúid Oideachais Ollscoil 
Chathair Bhaile Átha Cliath.

Freastal ar Fhéiniúlachtaí Náisiúnta
Thionóil an Tánaiste Micheál Martin TD idirphlé maidir le Freastal ar Fhéiniúlachtaí 
Náisiúnta ar an 25 Deireadh Fómhair 2023, óstáladh é i gcomhar le hAmharclann 
na Mainistreach, Baile Átha Cliath. 

Bhí breis agus 300 duine ó cheann ceann an oileáin 
páirteach, lenar áiríodh ionadaithe na sochaí sibhialta, 
ionadaithe polaitíochta, acadóirí agus an pobal 
creidimh. Ba í an craoltóir RTÉ Miriam O’Callaghan  
a rinne modhnóireacht ar an idirphlé. 

Bhí béim ar eispéireas na staire agus ar ghníomhartha 
amach anseo chun freastal ar éagsúlacht féiniúlachtaí 
náisiúnta. I measc na gceisteanna a ndearnadh 
iniúchadh orthu, bh
• Cé hiad na réimsí den tsochaí ina ndéantar freastal 

maith ar éagsúlacht féiniúlachtaí náisiúnta; cén áit 
nach ndéantar? 

• Cén chaoi a bhféadfaí aitheantas níos fearr a 
thabhairt do nach mór 20% de chónaitheoirí nár 
rugadh ar an oileán?

• Céard is féidir a fhoghlaim ó Dheich mBliana na 
gCuimhneachán maidir le haitheantas a thabhairt 
d’fhéiniúlachtaí daoine eile?

• Céard iad na hathruithe atá tagtha ar fhéiniúlachtaí 
Éireannacha agus Briotanacha le fiche nó tríocha 
bliain anuas? Cérbh iad na cúiseanna leis na 
hathruithe sin? 

• Ar sáraíodh dearcadh suime nialais ar fhéiniúlacht 
Éireannach agus Briotanach i dTuaisceart Éireann?

• Cé chomh mór a fhreastalaítear ar chastacht na 
féiniúlachta náisiúnta sa Deisceart, lena n-áirítear 
féiniúlacht agus cúlra Protastúnach, Aontachtach, 
Angla-Éireannach nó Briotanach?

Tá tuarascáil agus achoimre físeáin ar fáil  
www.gov.ie/sharedisland/dialgoues

https://www.gov.ie/en/publication/217a3-shared-island-dialogue/?referrer=http://www.gov.ie/sharedisland/dialogues

Tuairimí a léiríodh ag an Idirphlé maidir le #Oileán Comhroinnte:

Rud is ea forbairt na féiniúlachta náisiúnta 
ar chóir dúinn a bheith i bhfad níos oscailte 
faoi. Ní shin le rá nach ann d’aon ghnéithe 
sonracha i dtaca le hÉireannachas, ná 
do náisiúntacht ar bith eile. Ach is ar 
mhaithe lena aithint nach bhfuil féiniúlacht 
choiteann, agus scéalta náisiúnta iata ná 
daingean beag ná mór

An Tánaiste Micheál Martin TD, An tAire 
Gnóthaí Eachtracha agus an tAire Cosanta.

Seans go bhfiafródh an Captaen Boyle, 
carachtar de chuid Sean O’Casey ‘Cad iad 
na Réaltaí?’ ach d’fhiafraigh go leor leor 
ealaíontóirí ar an ardán ceannann céanna 
seo; cad is náisiún ann? Cad atá inár 
bhféiniúlacht náisiúnta? An bhfuil ceann ag 
teastáil uainn? An bhfuil ceann againn? Is 
mar gheall ar na ceisteanna seo a tháinig ann 
d’Amharclann na Mainistreach, agus leanann 
na ceisteanna sin de thionchar a imirt ar ár 
dtodhchaí chomhroinnte i dtaca le cultúr

Mark O’Brien, Stiúrthóir Feidhmiúcháin agus 
Comhstiúrthóir Amharclann na Mainistreach.

Is é teanga an chéad léiriú cultúir ag an duine. I mo chás 
féin mar Phrotastúnach lonnaithe ar an teorainn, mheas 
mé gur Éireannach a bhí ionam i gcónaí. Is Protastúnach 
mé ach ní shin ach cuid amháin de m’fhéiniúlacht

Karyn Devenney, Príomhoide Tánaisteach,  
Bunscoil Mhainéar Uí Chuinneagáin,  
Comhalta Boird de chuid Ghníomhaireacht na hUltaise.

Tá daoine a bhaineann leis an traidisiún 
aontachtach i bhfad níos éagsúlaí ná mar 
a shílfeá. Samhlaíonn siad iad féin a bheith 
Briotanach, Éireannach, Briotanach-
Éireannach agus Éireannach Tuaisceartach

An Dr John Kyle, Ard-Shirriam Chontae agus 
Bhuirg Bhéal Feirste, Iar-Chomhairleoir.

Leagamar romhainn comhbhá a leathnú, gan 
dílseacht a thréigean dá bharr. Bhí tábhacht 
as cuimse ag baint leis an abairt sin de réir 
mar a thosaíomar ar ár gcuid oibre

An Dr Maurice Manning, Cathaoirleach ar an 
nGrúpa Comhairleach Saineolaithe maidir le 
Cuimhneacháin agus Seansailéir Ollscoil na 
hÉireann.

Cén áit a dtagann cneasú agus athmhuintearas 
isteach sa scéal seo? Mar ní féidir leat tosú ag cur 
nó go dtochlaíonn tú amach cibé rud atá faoi bhun. 
Braithim i ndáiríre go bhfuilimid ag déanamh iarracht 
síolta a chur nuair atá rudaí fós i gceist nach bhfuil 
réitithe go fóill. Cén chaoi a dtiocfaimid chomh fada 
le pointe nuair a labhraímid faoin dochar a rinneadh? 
Tháinig mé anseo scór nó tríocha bliain ó shin agus 
b’fheasach dom m’fhéiniúlacht nuair a tháinig mé 
anseo, ach fós, ceistítear m’fhéiniúlacht i gcónaí. Cén 
chaoi a mbainimid pointe amach nuair a thosaímid 
ar an dochar a rinneamar dá chéile a chneasú? Agus 
an teanga a úsáidimid freisin, níor chóir go mbeimis 
ag bogadh ar aghaidh agus ag fágáil grúpa eile inár 
ndiaidh. Ní dhéanann sé sin ach níos mó dochair fós 

Melody Chinenyanga, rannpháirtí san idirphlé.

Táimid fós ag maireachtáil faoi shíocháin atá 
neamhfhoirfe agus leochaileach. Is cinnte go bhfuil 
sé i bhfad níos fearr ná mar a bhí, ach tá cneácha 
oscailte fós ann. Agus de réir mar is amhlaidh an 
cás i gcoinbhleachtaí ar fud na cruinne, d’fhéadfadh 
guthanna na caoinfhulaingthe agus an chomhréitigh 
agus an mheasa a bheith plúchta in amanna. Ach 
braithim go láidir go raibh mo Dhaideo tagtha ar 
thuiscint éigin, sa Chéide ar an 12 Iúil, 1979. Ón 
mBaile Meánach go Baile an Chollaigh más ag 
canadh Derry’s Walls nó An Poc Ar Buile atá tú – ba 
cheart go mbeadh a lá féin ag gach uile dhuine

John Toal, Craoltóir, machnamh pearsanta ar chomóradh 
25 bliain ó síníodh Comhaontú Aoine an Chéasta.

Fóram Óige 
an Oileáin Chomhroinnte 

Fóram Óige an Oileáin Chomhroinnte 
Cuireadh tús le Fóram Óige an Oileáin Chomhroinnte 
ar an 8 Meán Fómhair 2023.

Tríd an bhFóram, tugtar 80 duine óg idir 18 agus 25 
bliain d’aois le chéile, arna ainmniú ag eagraíochtaí 
sibhialta agus pobail. Agus 40 ball ó Thuaisceart 
Éireann agus 40 ball ón Deisceart, tá an Fóram ina 
léiriú ar éagsúlachtaí inscne, eitneacha, pobail, creidimh 
agus féiniúlachta eile.

Tá baill den Fhóram Óige ag teacht le chéile go rialta ar 
feadh tréimhse dhá mhí dhéag chun ráiteas maidir lena 
bhfís agus luachanna i leith todhchaí chomhroinnte 
ar oileán na hÉireann, a bhfuil Comhaontú Aoine an 
Chéasta mar bhonn agus mar thaca aici, a phlé agus  
a leagan amach

Tá an Fóram ag déanamh breithniú ar a bhfís agus 
luachanna, agus ar an todhchaí don oileán maidir leis 
na téamaí seo a leanas: deiseanna; inbhuanaitheacht; 
comhionannas; folláine; agus féiniúlacht agus cultúr. 

Trí ráiteas an Fhóraim, cuirfear bonn eolais faoi 
thionscnamh an Oileáin Chomhroinnte a fhorbairt, 
agus cuirfear le pléití níos leithne maidir le todhchaí 
chomhroinnte do gach pobal ar oileán na hÉireann.

Tionóladh Fóram Óige an Oileáin Chomhroinnte 5 
huaire sa cheithre mhí ba dheireanaí den bhliain 2023:
• Ba é an tAire Simon Harris TD a sheol an Fóram i 

gCaisleán Bhaile Átha Cliath ar an 8 Meán Fómhair. 
Bhí deis ag na baill casadh lena chéile ar an láthair 
agus plé a dhéanamh ar na hábhair ar cheart don 
Fhóram Óige díriú orthu. 

• Ag cruinniú cónaitheach in Ionad Corrymeela 
i mBaile an Chaistil, Contae Aontroma ón 15-
17 Meán Fómhair, mhachnaigh an Fóram ar 
chomhthéacs stairiúil na dTrioblóidí agus ar an 
gconair i dtreo Chomhaontú Aoine an Chéasta,  
mar aon le hábhair imní chomhaimseartha a 
bhaineann le Próiseas na Síochána. Chomh maith 
leis sin, chuir na baill dlaoi mhullaigh ar na réimsí 
agus saincheisteanna a bheadh le plé i gcaitheamh 
an chláir, agus chuir siad aithne níos fearr ar a chéile 
mar ghrúpa.

• Tionóladh an chéad seisiún téamach, maidir le 
hInbhuanaitheacht, ar an 20 Deireadh Fómhair, 
i Staid Aviva, Baile Átha Cliath. Chuala na baill 
ó shaineolaithe sa bhithéagsúlacht, aistriú cóir, 
ceartas aeráide, iompar agus réimsí eile, agus cheap 
siad gníomhartha i leith na hinbhuanaitheachta ar 
an oileán sna blianta atá le teacht. 

• Ag an dara seisiún téamach inar pléadh an téama 
maidir le Deiseanna ar an 17 Samhain, in Ionad 
Dhún Cairn, Béal Feirste, phléigh na baill réimsí 
maidir le hoideachas, poist agus tithíocht. Thug 
saineolaithe agus feachtasóirí ionchur maidir leis 
na réimsí sin, agus chuir an Fóram gníomhartha 
chun cinn i dtaca le deiseanna níos fearr ar oileán 
comhroinnte. 

• Chas an Taoiseach Leo Varadkar TD le Fóram Óige 
an Oileáin Chomhroinnte i mBaile Átha Cliath ar an 
7 Nollaig chun plé a dhéanamh ar obair an Fhóraim 
go dtí sin, uaillmhianta na mball maidir leis an gclár 
agus maidir leis an ráiteas torthaí sa bhliain 2024.

Tionólfar an Fóram Óige líon uaireanta eile sa bhliain 
2024, ó Thuaidh agus ó Dheas araon, le seisiúin 

théamacha maidir le folláine, cultúr agus féiniúlacht, 
agus comhionannas. Trí na gníomhartha spreagúla a 
fhorbraítear san Fhóram ag gach aon seisiún, cuirfear 
bunús ar fáil don Fhóram chun ráiteas a ullmhú maidir 
leis an bhfís agus luachanna atá acu i dtaca le todhchaí 
chomhroinnte ar an oileán, a fhoilseofar i bhfómhar na 
bliana 2024. 

I measc na ngníomhartha spreagúla a chuir Fóram Óige 
an Oileáin Chomhroinnte chun cinn cheana féin, tá:

Inbhuanaitheacht
• An deis maidir le fuinneamh gaoithe amach ón 

gcósta don oileán a thapú.
• Iompar poiblí agus príobháideach in-athnuaite  

a thabhairt isteach go mear (feithiclí leictreacha, 
hidrigin, bithbhreosla).

• Comhoibriú Thuaidh/Theas níos fearr maidir leis  
an aeráid agus bithéagsúlacht.

• Gníomhaireacht Chomhshaoil Neamhspleách 
Thuaisceart Éireann le dul i mbun oibre leis an 
nGníomhaireacht um Chaomhnú Comhshaoil.

• Idirphlé sibhialta uile-oileáin níos oscailte agus níos 
ionchuimsithí maidir le gníomhú ar son na haeráide.

Deiseanna
• Oideachas imeasctha mar ghnás 
• Clár soghluaisteachta mac léinn d’oileán na 

hÉireann.
• An aois vótála a ísliú.
• Litearthacht sna meáin agus sna meáin shóisialta 

níos láidre i scoileanna.
• Níos mó tithíochta sóisialta; nascacht níos fearr  

i dtaca le hiompar poiblí don oileán.
• Córais ioncaim agus slándála sóisialaí  

a chomhchuibhiú.

Le linn an eispéiris seo ar fad, rud amháin 
a d’aithin mé ná go gcreidim go bhfuil 
todhchaí an oileáin seo sábháilte. Tá an 
oiread sin daoine óga spreagúla agus 
iontacha a raibh sé d’ádh orm an fóram seo 
a chomhroinnt leo agus tá a fhios agam go 
bhfuil sé ar a gcumas an oileán seo a athrú 
chun feabhais

Adam Donovan, Citywise Education.

Ní daoine aonghnéitheacha daoine óga. 
Tugaimid ár n-eispéiris féin agus ár bpobail 
féin in éineacht linn.  Tá sé seo mar bhonn 
eolais dár gcuid léargais féin, agus cuirfear 
iad i dtoll a chéile chun ár bhfís choiteann  
a chruthú

Cohen Taylor, Fóram Óige Thuaisceart Éireann. 

Cuirtear deis ar fáil chun casadh le daoine 
óga ó cheann ceann an oileáin ó chúlraí 
éagsúla agus cloisteáil faoi eispéireas agus 
dearcthaí daoine maidir leis an gcuma a 
bheidh ar oileán comhroinnte amach anseo

Dean Murray,  
Comhairle Náisiúnta Óige na hÉireann.

Tuairimí a léiríodh ag #Fóram Óige an Oileáin Chomhroinnte

Dá mbeadh slat draíochta agam, ba mhaith 
liom go mbeadh daoine óga aontaithe, is 
cuma faoin áit as a bhfuil tú ag teacht, is 
cuma faoi do chine ná do threabh ná an 
dath atá ort

Princess Graham,  
Comhairle Náisiúnta Óige na hÉireann.

Sílim gur cinnte an rud é gur chóir don 
Rialtas a bheith ag dul i dteagmháil le 
daoine óga ón Deisceart agus ón Tuaisceart 
agus a bheith á dtabhairt le chéile

Joel McIlveen, Gníomhaíocht Óige Thuaisceart 
Éireann.

Taighde maidir 
le todhchaí chomhroinnte 

Taighde maidir le todhchaí chomhroinnte

Áirítear le taighde na bliana 2023
Roinn an Taoisigh – an Institiúid Taighde 
Eacnamaíochta agus Sóisialta Comhchlár Taighde 
maidir le hOileán Comhroinnte

Is é an cuspóir atá le clár taighde an Oileáin Chomhroinnte ná fianaise agus anailís ardchaighdeáin a chur ar 
fáil maidir leis an oileán ar fad, i dtaca le saincheisteanna geilleagracha, sóisialta, cultúir agus polaitíochta. 

Is é an t-aonad um Oileán Comhroinnte a 
choimisiúnaíonn an taighde, ag obair leis an Institiúid 
Taighde Eacnamaíochta agus Sóisialta (ESRI), 
an Chomhairle um Thaighde in Éirinn (IRC), An 

Chomhairle Náisiúnta Eacnamaíoch agus Sóisialach 
(NESC) agus comhpháirtithe eile. Tá breis agus 30 
tuarascáil foilsithe go dtí seo, a bhfuil fáil orthu ag 
www.gov.ie/sharedisand/research

Oideachas agus Cúram Luath-Óige in Éirinn ó Thuaidh agus ó Dheas - Eanáir 2023

Sa tuarascáil, baintear leas as sonraí suirbhé agus 
riaracháin, agus as agallaimh mhiona le páirtithe 
leasmhara chun an cineál soláthair atá i gceist leis an 
soláthar luath-óige i dTuaisceart Éireann agus in Éirinn 
a thaifeadadh. 

Áirítear leis na torthaí: 

• Tá leanaí sa dá dhlínse i dteideal soláthar 
réamhscoile saor in aisce do chách, ar rud é a bhfuil 
an-tóir air sa dá dhlínse. Baineann an teidlíocht le 
ham téarma, uaireanta an chloig páirtaimseartha 
sa dá dhlínse, ach tá uaireanta an chloig ábhairín 
níos faide in Éirinn (15 uair an chloig) ná mar atá i 
dTuaisceart Éireann (12.5 uair an chloig).

• In Éirinn, oibríonn máithreacha leanaí óga uaireanta 
níos faide agus bíonn siad ag brath níos mó ar 
chúram leanaí foirmiúil, ach i dTuaisceart Éireann 
áfach, is ea is dóichí go n-oibreodh máithreacha  
ar bhonn páirtaimseartha agus bíonn siadsan ag 
brath níos mó ar chairde agus an teaghlach i dtaca 
le cúram. 

• Sa dá dhlínse, tá cúram ionadbhunaithe níos 
coitianta nuair atá máithreacha fostaithe agus  
nuair atá leibhéil ioncaim teaghlaigh níos airde.

• Tá luas mear ar fhorbairtí beartais in OCL in Éirinn 
le blianta beaga anuas, le hinfheistíocht nach 
beag ón rialtas, ach léirigh páirtithe leasmhara 
i dTuaisceart Éireann frustrachas gur cuireadh 
stad le dul chun cinn maidir le beartais mar gheall 
nach bhfuil Feidhmeannas ann. Mar shampla, 
cuireadh síntí i bhfeidhm ar uaireanta an tsoláthair 
réamhscoile do 
chách sa chuid 
eile den Ríocht 
Aontaithe ach 
níor cuireadh 
iad i bhfeidhm 
i dTuaisceart 
Éireann go fóill.

https://www.gov.ie/en/publication/645ff-shared-island-research/

Sa tuarascáil, déantar iniúchadh ar an gcaoi a bhfuil ag 
éirí le himircigh i dtaca le fostaíocht, oideachas, mar 
aon le dearcthaí maidir le himirce in Éirinn agus  
i dTuaisceart Éireann agus eispéiris imirceach i ndáil le 
taisteal trasteorann ó tharla an Breatimeacht.

Áirítear leis na torthaí: 

• Tá sciar suntasach de na daoine a rugadh lasmuigh 
den oileán ina saoránach ina n-áit chónaithe nua 
(Éire nó Tuaisceart Éireann). Tá an sciar seo níos mó 
in Éirinn, áit a bhfuil 35 faoi gcéad d’imircigh ina 
saoránach de chuid na hÉireann, ná i dTuaisceart 
Éireann, áit a bhfuil 17 faoin gcéad díobh sin 
a rugadh lasmuigh den Ríocht Aontaithe ina 
saoránach Briotanach.

• Sa dá dhlínse, tá an chuid is mó de ghrúpaí 
imirceach ardoilte agus is ea is dóichí go mbeadh 
cáilíochtaí tríú leibhéal acu ná an daonra dúchasach, 
cé gurb iondúil go mbíonn an phróifíl scileanna ag 
imircigh níos airde in Éirinn ná i dTuaisceart Éireann.

• In 2017/2018, tá dearcthaí maidir le himircigh níos 
fabhraí in Éirinn ná i dTuaisceart Éireann i dtaca le 
réimse torthaí a ndearnadh tomhas orthu. Is léir 

gurb é an míniú is mó ar na difríochtaí seo i dtaca 
le dearcthaí ná gur mó seans go mbeadh imircigh 
mar chuid dá líonraí sóisialta ag daoine in Éirinn, 
go bhfuil siad níos dearfaí faoin todhchaí, agus gur 
mó seans go gcreideann siad go bhfuil a nguth le 
cloisteáil sa pholaitíocht ná daoine i dTuaisceart 
Éireann.

• Féadann taisteal trasteorann bheith ina eispéireas 
corrach do roinnt imirceach agus tá an fhadhb 
seo níos measa fós i láthair na huaire de bharr an 
Bhreatimeachta. Mar gheall ar easpa soiléire i dtaca 
le cearta a bheith á dtuairisciú, tá go leor eagla 
agus neamhchinnteachta le brath i measc grúpaí 
imirceach.

Imeascadh imirceach in Éirinn agus i dTuaisceart Éireann a chur i gcomparáid - 
Márta 2023

Tríd an taighde seo ó ESRI, a sheol an tAire 
Breisoideachais, Ardoideachais, Taighde, Nuálaíochta 
agus Eolaíochta, Simon Harris TD, déantar iniúchadh 
ar ghnéithe institiúideacha a bhfuil tionchar acu ar 
shoghluaisteacht mac léinn idir Éire, Tuaisceart Éireann 
agus an Bhreatain. 

Áirítear leis na torthaí: 

• Téann níos mó mac léinn arb as Éirinn dóibh chun 
dul i mbun staidéir sa chuid eile den Ríocht Aontaithe 
ná Tuaisceart Éireann, agus líonta na mac léinn ag 
fanacht seasmhach le himeacht ama ag díreach breis 
agus 4,000 gach aon bhliain.

• Tá ollghluaiseacht sách mór mac léinn as Tuaisceart 
Éireann chuig an chuid eile den RA i gceist (13,685 
in 2020/21), ar léiriú é sin ar leibhéil arda iomaíochta 
i dtaca le háiteanna, le fíorbheag soghluaisteachta sa 
treo eile.

• Is féidir le mic léinn ó Thuaisceart Éireann iarratas a 
dhéanamh trí phróiseas na Lár-Oifige Iontrála (CAO) 
chun staidéar a dhéanamh in Éirinn. Mar sin féin, ní 
mór d’iarratasóirí tabhairt faoi cheithre A-leibhéal 
chun na pointí is mó agus is féidir a bhaint amach 
agus ní dhéanann ach slám mac léinn i dTuaisceart 
Éireann amhlaidh. 

• Mar gheall ar an riachtanas teanga a bhaineann le 
go leor cúrsaí in Éirinn, cuirtear srian leis an rochtain 
atá ag mic léinn as Tuaisceart Éireann orthu toisc 
go dtugann líon níos lú mac léinn faoi theanga 
iasachta ag A-leibhéal nó ag leibhéal TGM (GCSE) i 
gcomparáid le líon na mac léinn Ardteistiméireachta.

Áirítear leis na torthaí:

• Trí threoir scoilbhunaithe, d’fhéadfaí feasacht níos 
fearr a chur ar fáil maidir le roghanna i ndlínsí eile, 
ar próiseas é a d’fhéadfaí tacaíocht fhóinteach 
a thabhairt ina leith trí fhor-rochtain ó institiúidí 
ardoideachais.

• Tá cás ann athscrúdú a dhéanamh ar choibhéisí 
pointe CAO i dtaca le A-leibheál, i bhfianaise an 
lín bhig iarrthóirí ó Thuaisceart Éireann a thugann 
faoi cheithre A-leibhéal, chomh maith le breathnú 
ar na riachtanais i dtaca le nuatheangacha iasachta, 
ós rud é go dtugann i bhfad níos lú mac léinn faoi 
nuatheangacha iasachta i dTuaisceart Éireann.

Ar an 7 Nollaig, d’fháiltigh an tAire Simon Harris TD, 
roimh fhoilsiú tuarascála ó Ollscoileanna Éireann inar 
moladh athruithe a dhéanamh ar riachtanais do mhic 
léinn ó Thuaisceart Éireann le go mbeadh teacht acu 
ar oideachas in ollscoileanna in Éirinn. Moladh sa 
tuarascáil athruithe a dhéanamh ar na pointí CAO a 
shanntar do ghráid A-leibhéal, ar trí sin a chuirfear leis 
na deiseanna atá ag mic léinn ó Thuaisceart Éireann 
iarratas a chur isteach ar chúrsaí in ollscoileanna sa 
Deisceart. Faoi láthair, ní mór go nglacfadh gach aon 
Chomhairle Acadúil Ollscoile le moladh na tuarascála, 
agus tá sé sin faoi bhealach cheana féin. Táthar ag 
súil go mbeidh an t-athbhreithniú seo i bhfeidhm do 
mhic léinn atá ag 
féachaint le tús a 
chur lena gcuid 
staidéir i mí 
Mheán Fómhair 
na bliana 2024.

Soghluaisteacht Mac Léinn in Éirinn agus i dTuaisceart Éireann -  
Meán Fómhair 2023

Tugadh faoi thaighde ina ndearnadh iniúchadh 
ar threochtaí i dtaca le dearcthaí sóisialta agus 
polaitíochta ar oileán na hÉireann le 25 bliana anuas, 
agus muinín as institiúidí agus muinín as daoine 
eile; dearcthaí i leith comhionannais ioncaim agus 
deiseanna comhionanna; dearcthaí polaitíochta; agus 
an méid a bhfuiltear ag súil leis don todhchaí á gcur  
i gcomparáid. 

Áirítear leis na torthaí: 

• I dTuaisceart Éireann, tháinig ardú ginearálta ar 
shástacht daoine maidir le daonlathas ón mbliain 
1998, ach tá meath ag teacht uirthi sin ón bliain 
2016, agus tá meath níos fadtéarmaí ag teacht ar 
mhuinín pholaitíochta, muinín as na meáin, agus 
go háirithe misneach don todhchaí, go háirithe le 
blianta beaga anuas a coimhéadadh (2016-2018) i 
dtaca le Tuaisceart Éireann.

• In Éirinn, nuair a tharla an tobchliseadh (2007/08), 
tháinig laghdú suntasach ar an tsástacht le 
daonlathas, muinín pholaitíochta, muinín as na 
meáin, muinín as daoine eile agus misneach, agus 
tháinig méadú ar thacaíocht chun éagothroime 
ioncaim a laghdú ag an am céanna. 

• Tríd is tríd, chuir daoine in Éirinn tús agus deireadh 
leis an tréimhse staidéir (1998-2023) le roinnt de 
na dearcthaí sóisialta agus polaitíochta is dearfaí in 
iarthar na hEorpa. Ach ar an taobh eile den scéal,  
i dTuaisceart Éireann, bhí roinnt de na dearcthaí ba 
dhiúltaí in iarthar na hEorpa le brath.

• Le 20 nó 25 bliain anuas, tá bearnaí ag teacht chun 
cinn agus ag leathnú i ndearcthaí sóisialta agus 
polaitíochta idir grúpaí a bhfuil níos mó oideachais 
orthu agus grúpaí a bhfuil níos lú oideachais orthu 
sa dá dhlínse. Cé gurb iondúil go mbíonn dearcthaí 
sochaíocha níos dearfaí ag grúpaí a bhfuil níos mó 
oideachais orthu, tá méadú tagtha ar an mbearna 
seo sa dá dhlínse (nó tagtha chun cinn le gairid)  
i ndáil le go leor tomhas.

• I dTuaisceart Éireann, tá claonadh ag glúnta 
níos sine dearcthaí sóisialta agus polaitíochta 
níos dearfaí a bheith acu ná glúnta níos óige. Le 
himeacht ama, is léir go bhfuil na difríochtaí seo 
idir na glúnta i dtaca le sástacht le daonlathas, guth 
polaitíochta, muinín pholaitíochta agus muinín 
shóisialta i ndiaidh leathnú, mar gheall ar dhearcthaí 
i measc cohóirt níos sine atá ag éirí níos dearfaí, 
agus mar gheall 
ar sheasmhacht, 
nó mar gheall 
ar dhearcthaí i 
measc cohóirt 
níos óige atá ag 
éirí níos diúltaí.

Dearcthaí Sóisialta agus Polaitíochta in Éirinn agus i dTuaisceart Éireann a Athrú  -  
Samhain  2023

Agus é coimisiúnaithe faoi shnáithe Fhondúireachtaí 
Nua an Oileáin Chomhroinnte ón gComhairle um 
Thaighde in Éirinn, tríd an Tionscadal um Léarscáiliú 
Thuaidh-Theas (NSLMap) tá tús curtha le fairsinge 
na hinréimneachta agus difríochtaí dlíthiúla idir an dá 
dhlínse ar oileán na hÉireann a aithint. 

Déanann saineolaithe dlí ar fud an dá dhlínse 
inréimneacht agus difríocht in ocht réimsí dlí a 
thagarmharcáil agus a mheasúnú: Dlí agus creideamh; 
Dlí na saoránachta; Dlí an riaracháin; An dlí 
príobháideach maidir le hoibleagáidí; Dlí fostaíochta; 
Dlí sláinte; Dlí na talún agus na talamhúsáide; agus, 
Dlí i leith chearta an duine. Déanfar páipéir maidir le 
gach aon cheann díobh a fhoilsiú mar chuid den tsraith 
Anailís agus Taighde a Dhéanamh ar Éirinn ó Thuaidh 
agus ó Dheas (ARINS) ó Acadamh Ríoga na hÉireann 
agus Ollscoil Notre Dame. 

Áirítear an méid seo a leanas leis na treochtaí 
foriomlána a aithníodh le linn na chéad bhliana oibre 
den NSLMap: 

• Idirghabháil reachtach seachas idirghabháil 
bhreithiúnach: Tá difríochtaí níos coitianta i réimsí 
a rialaítear go príomha de réir na reachtaíochta 
seachas an dlí choitinn. 

• An tábhacht atá le nósanna imeachta agus 
cleachtais dlí:  I ndáil le roinnt réimsí, cé go mbíonn 
an dlí substainteach an-chomhchosúil, fágann 
rialacha maidir le nósanna imeachta agus modhanna 
institiúideacha go bhfeidhmíonn an dá chóras dlí  
ar bhealaí atá an-difriúil óna chéile ó thaobh 
cleachtais de. 

• Ábharthacht an chomhthéacs shóisialta: I 
roinnt réimsí, tá an dlí i ndiaidh gníomhú i leith 
timpeallachtaí sóisialta atá an-difriúil óna chéile. 
Cás a bhaineann le hábhar is ea creideamh. Bhí 
an dá dhlínse urramach do chleachtais chreidimh 
na sainchreideamh príomhshrutha Críostaíochta. 
Mar gheall ar an deighilt chreidimh-eitneach-
pholaitíochta, tá suntasacht leanúnach ag baint le 

creideamh sa Tuaisceart de réir mar a éiríonn an 
córas dlí ó Dheas níos saolta.

• Modhanna éagsúla i dtaca le rannpháirtíocht 
dhlíthiúl-pholaitíochta: Tá modhanna fíoréagsúla 
i gceist maidir le rannpháirtíocht dhlíthiúil-
pholaitíochta sa dá dhlínse. I dTuaisceart Éireann, 
tá dlíthíocht ina huirlis thábhachtach pholaitíochta 
i gcónaí ag daoine atá ar son athrú sóisialta nó ag 
cur ina aghaidh. In Éirinn, tá claonadh níos mó ag 
gluaiseachtaí pobail ar son athruithe sóisialta titim 
amach i riocht na reachtaíochta agus reifreann 
bunreachta, agus bíonn ról níos lú ag na cúirteanna.

• Ábharthacht leanúnach dhlí an AE: Mar gheall 
ar bheagnach 50 bliain de dhlí an AE, tá lorg 
doscriosta fágtha ar an dá chóras dlí. Mar thoradh 
air sin, i réimsí ar nós an dlí comhshaoil agus na 
cosanta fostaíochta, tá inréimneacht shuntasach fós 
i gceist idir an dá dhlínse. Mar sin féin, mar gheall ar 
imeacht na Ríochta Aontaithe ón AE, d’fhéadfadh 
difríocht shuntasach rialála teacht chun cinn, bíodh 
sin trí chinneadh d’aon ghnó nó trí imeacht le sruth. 

• Easpa crostagartha: Tá fíorbheagán crostagartha 
ann idir an dá chóras dlí, a léirítear tríd an easpa 
sliocht trasdlínse i dtráchtaireachtaí i ndáil le cinntí 
breithiúnacha agus acadúla. Is dúshlán suntasach 
é an easpa feasachta trasdlínse seo d’oideachasóirí 
dlí, taighdeoirí dlí agus comhlachtaí maoinithe. 

Aird a tharraingt ar fhoilseacháin taighde eile na 
bliana 2023:
An tionscadal um Léarscáiliú Dlíthiúil Thuaidh-Theas  

https://www.tcd.ie/law/tricon/nslmap/index.php#members
https://www.tcd.ie/law/tricon/nslmap/index.php#members
https://www.ria.ie/arins/about-arins-analysing-and-researching-ireland-north-and-south
https://www.ria.ie/arins/about-arins-analysing-and-researching-ireland-north-and-south

Agus é coimisiúnaithe faoi chomhpháirtíocht taighde 
an Oileáin Chomhroinnte den Bhuanchomhdháil maidir 
le hOideachas Múinteoirí ó Thuaidh agus ó Dheas  
(SCoTENS), is é an aidhm atá leis an tionscadal Critéar 
iniúchadh a dhéanamh ar na tacaíochtaí agus cláir atá 
ar fáil do mhic léinn na hOiliúna Tosaigh Múinteoirí 
(ITE) chun iad a ullmhú do sheomraí ranga ilchultúrtha 
agus ilteangacha. 

Cuirtear bonn eolais faoi CRiTERIA ó shraith 
staidéar san Eoraip inar léiríodh go bhfuil múinteoirí 
ag streachailt le bealaí atá stuama ó thaobh na 
gairmiúlachta de chun gníomhú i leith éagsúlacht 
chultúir ina gcuid seomraí ranga, agus inar léiríodh 
an gá atá le tacaíochtaí níos ilchultúrtha agus níos 
ilteangaí a chur ar fáil do mhúinteoirí, agus na chéad 
torthaí foilsithe i mí Dheireadh Fómhair na bliana 
2023. 

Tríd an taighde CRiTERiA:
• Déantar anailís ar thacaíochtaí agus cláir foghlama 

do mhic léinn ITE chun ullmhú do sheomraí ranga 
ilchultúrtha agus ilteangacha; agus,

• Déantar suirbhé ar na dúshláin agus deiseanna a 
bhaineann le mic léinn ITE a ullmhú chun múineadh 
i dtimpeallachtaí foghlama a bhfuil éagsúlacht 
chultúrtha ag baint leo.

Tríd an taighde, cuireadh bonn ar fáil le haghaidh 
tuilleadh oibre atá faoi bhealach, chun modúl ITE  
a chomhdhearadh maidir le ‘Freagrúlacht Chultúir sa 
Mhúinteoireacht,’ d’oileán na hÉireann agus dlínsí eile, 
a chuirfear ar fáil sa bhliain 2024.

Freagrúlacht Chultúir in Oideachas Múinteoirí: Taighde faoi Lán Seoil’ (CRiTERiA)

Foilseacháin an chláir taighde

Déantar an taighde ar fad a fhoilsiú agus tá sé ar fáil ag:  
www.gov.ie/sharedisland/research

Comhchlár Taighde maidir le hOileán 
Comhroinnte na hInstitiúide Taighde 
Eacnamaíochta agus Sóisialta:

Foilseacháin go dtí seo:

• Inscne agus Ionchuimsiú i Margadh an tSaothair ar 
Oileán na hÉireann - Helen Russell, Garance Hingre, 
Fran McGinnity, Emer Smyth (Feabhra 2024).

• An Soláthar Tithíochta in Éirinn, Tuaisceart Éireann 
agus sa chuid eile den Ríocht Aontaithe a chur  
i gCodarsnacht - Wendy Disch, Paul Egan,  
Eoin Kenny, Kieran McQuinn (Eanáir 2024).

• Dearcthaí Polaitíochta agus Sóisialta in Éirinn agus 
i dTuaisceart Éireann a Athrú - James Laurence, 
Stefanie Sprong, Frances McGinnity, Helen Russell, 
Garance Hingre (Samhain 2023).

• Soghluaisteacht Mac Léinn in Éirinn agus Tuaisceart 
Éireann - Emer Smyth and Merike Dermody  
(Meán Fómhair 2023).

• Imeascadh Imirceach in Éirinn, ó Thuaidh agus ó 
Dheas - Frances McGinnity, James Laurence,  
Emily Cunniffe (Márta 2023).

• Cúram Leanaí agus Oideachas Luath-Óige in Éirinn, 
ó Thuaidh agus ó Dheas - Helen Russell,  
Frances McGinnity, Emer Smyth, Sarah Curristan 
(Eanáir 2023).

• An Tairbhe a Bhaineann le Bonneagar Fuinnimh 
agus Tacaíochtaí Fuinnimh In-athnuaite a 
Chomhordú ar bhonn Uile-oileáin - Niall Farrell agus 
Muireann Lynch (Nollaig 2022).

• Leibhéil Táirgiúlachta in Éirinn agus Tuaisceart 
Éireann a Shamhaltú - Seamus McGuinness agus 
Adele Bergin (Samhain 2022).

• Comparáid Thuaidh-Theas maidir le Córais 
Oideachais agus Oiliúna: ceachtanna i dtaca le 
beartas - Emer Smyth, Anne Devlin, Adele Bergin, 
Seamus McGuinness (Aibreán 2022).

• Anailís ar Chórais Cúraim Phríomhúla na hÉireann 
agus Thuaisceart Éireann - Sheelah Connolly,  
Aoife Brick, Ciarán O'Neill, Michael O’Callaghan 
(Márta 2022).

• Tarraingteacht oileán na hÉireann a Fheabhsú 
i dtaca le hInfheistíocht Dhíreach Choigríche 
Ardluacha  - Iulia Siedschlag, Weijie Yan, Nigel 
Driffield (Nollaig 2021).

• Trádáil Trasteorann i Seirbhísí - Martina Lawless 
(Nollaig 2021).

https://www.gov.ie/en/publication/645ff-shared-island-research/?referrer=http://www.gov.ie/sharedisland/research
https://www.gov.ie/en/publication/645ff-shared-island-research/#economic-and-social-research-institute
https://www.gov.ie/en/publication/645ff-shared-island-research/#economic-and-social-research-institute
https://www.gov.ie/en/publication/645ff-shared-island-research/#economic-and-social-research-institute
https://www.gov.ie/en/publication/645ff-shared-island-research/#economic-and-social-research-institute
https://www.gov.ie/en/publication/645ff-shared-island-research/#economic-and-social-research-institute
https://www.gov.ie/en/publication/645ff-shared-island-research/#economic-and-social-research-institute
https://www.gov.ie/en/publication/645ff-shared-island-research/#economic-and-social-research-institute
https://www.gov.ie/en/publication/645ff-shared-island-research/#economic-and-social-research-institute
https://www.gov.ie/en/publication/645ff-shared-island-research/#economic-and-social-research-institute
https://www.gov.ie/en/publication/645ff-shared-island-research/#economic-and-social-research-institute
https://www.gov.ie/en/publication/645ff-shared-island-research/#economic-and-social-research-institute
https://www.gov.ie/en/publication/645ff-shared-island-research/#economic-and-social-research-institute
https://www.gov.ie/en/publication/645ff-shared-island-research/#economic-and-social-research-institute
https://www.gov.ie/en/publication/645ff-shared-island-research/#economic-and-social-research-institute
https://www.gov.ie/en/publication/645ff-shared-island-research/#economic-and-social-research-institute
https://www.gov.ie/en/publication/645ff-shared-island-research/#economic-and-social-research-institute
https://www.gov.ie/en/publication/645ff-shared-island-research/#economic-and-social-research-institute
https://www.gov.ie/en/publication/645ff-shared-island-research/#economic-and-social-research-institute
https://www.gov.ie/en/publication/645ff-shared-island-research/#economic-and-social-research-institute
https://www.gov.ie/en/publication/645ff-shared-island-research/#economic-and-social-research-institute
https://www.gov.ie/en/publication/645ff-shared-island-research/#economic-and-social-research-institute
https://www.gov.ie/en/publication/645ff-shared-island-research/#economic-and-social-research-institute
https://www.gov.ie/en/publication/645ff-shared-island-research/#economic-and-social-research-institute
https://www.gov.ie/en/publication/645ff-shared-island-research/#economic-and-social-research-institute
https://www.gov.ie/en/publication/645ff-shared-island-research/#economic-and-social-research-institute
https://www.gov.ie/en/publication/645ff-shared-island-research/#economic-and-social-research-institute
https://www.gov.ie/en/publication/645ff-shared-island-research/#economic-and-social-research-institute

An Chomhairle Náisiúnta Eacnamaíoch 
agus Sóisialach:

• Fiontar Sóisialta ar oileán na hÉireann - Tuarascáil 
ón gComhairle Uimh. 161, Bealtaine 2023.

• Iniúchadh a Dhéanamh ar Dheiseanna Comhroinnte 
san Iarthuaisceart: Torthaí ó Fhócasghrúpaí - 
Páipéar Taighde Uimh. 25, Deireadh Fómhair 2022. 

 
• Oileán Comhroinnte; Deiseanna Comhroinnte: 

Tuarascáil Chuimsitheach NESC - Tuarascáil ón 
gComhairle Uimh. 157, Aibreán 2022.

Buanchomhdháil ar Oideachas 
Múinteoirí, Thuaidh agus Theas:

Foilseacháin na bliana 2023:

• CRiTERiA:Freagrúlacht Chultúir in Oideachas 
Múinteoirí: Taighde faoi Lán Seoil’ – faoi stiúir an Dr 
Patricia Eaton, Coláiste Ollscoile an tSrutháin Mhilis, 
Béal Feirste, agus an Dr Martin Brown agus an Dr 
Paddy Shevlin, Ollscoil Chathair Bhaile Átha Cliath, 
i gcomhar leis an Dr Manuela Heinz, Ollscoil na 
hÉireann, Gaillimh, agus an leis an Ollamh Joanne 
Hughes, Ollscoil na Banríona, Béal Feirste (Deireadh 
Fómhair 2023).

• SRASI: Freagracht Chomhroinnte ar fud an Oileáin 
Chomhroinnte – Ceartas sóisialta a theagasc in 
oiliúint tosaigh múinteoirí – faoi stiúir an Ollaimh 
Ann MacPhail, Ollscoil Luimnigh, agus an Dr Paul 
Mc Flynn, Ollscoil Uladh, Cúil Raithin (Deireadh 
Fómhair 2023).

An clár um Fhondúireachtaí Nua ón 
gComhairle um Thaighde in Éirinn 
(snáithe an Oileáin Chomhroinnte):  

Obair na bliana 2023 maidir le: 

• Seomraí Léitheoireachta: Idirphlé fiúntach & 
ionchuimsitheach idir pobail a chothú -  
An Dr Padraic Whyte, Ollscoil Bhaile Átha Cliath, 
Coláiste na Tríonóide.

• Cláir Oibre Beartais maidir le hOileán Comhroinnte 
- An Dr Conor Little, Ollscoil Luimnigh. 

• Obair Dlí Feimineach a Chur i gCrích -  
An Dr Maebh Harding, An Coláiste Ollscoile, Baile 
Átha Cliath. 

• Cuibhreannas uile-oileáin chun taighde agus 
cleachtas maidir le Néareolaíocht Oideachais a 
chothú - An Dr Michelle Downes, An Coláiste 
Ollscoile, Baile Átha Cliath. 

• I dtreo Líonra Idirearnálach Uile-oileáin ar son 
Fiontraíochta sa Bhithgheilleagar Ciorclach -  
An Dr Orlagh Reynolds, Ollscoil Chathair Bhaile 
Átha Cliath.

• Aghaidh a Thabhairt ar Chailliúint na 
Bithéagsúlachta trí Mhaoiniú Inbhuanaithe: 
Tionscnamh Taighde Uile-oileáin -  
An tOllamh Sheila O’Donohoe, Ollscoil 
Teicneolaíochta an Oirdheiscirt.

• Sonraí ón Lucht Spéise i dtaca le Beartas Cultúir: 
Cur chuige an Oileáin Chomhroinnte maidir leis na 
Tionscail Chruthaitheachta - An Dr Steven Hadley, 
Coláiste na Tríonóide, Baile Átha Cliath, Ollscoil 
Bhaile Átha Cliath.

• An Líonra Taighde Idirdhisciplíneach Uile-oileáin 
maidir le Galair Neamhchoitianta - An Dr Suja 
Somanadhan, an Coláiste Ollscoile, Baile Átha 
Cliath.

https://www.gov.ie/en/publication/645ff-shared-island-research/#national-economic-and-social-council
https://www.gov.ie/en/publication/645ff-shared-island-research/#national-economic-and-social-council
https://www.gov.ie/en/publication/645ff-shared-island-research/#national-economic-and-social-council
https://www.gov.ie/en/publication/645ff-shared-island-research/#national-economic-and-social-council
https://www.gov.ie/en/publication/645ff-shared-island-research/#national-economic-and-social-council
https://scotens.org/three-new-projects-awarded-funding-under-shared-island-scotens-research-partnership/
https://scotens.org/three-new-projects-awarded-funding-under-shared-island-scotens-research-partnership/
https://scotens.org/three-new-projects-awarded-funding-under-shared-island-scotens-research-partnership/
https://scotens.org/three-new-projects-awarded-funding-under-shared-island-scotens-research-partnership/
https://www.gov.ie/en/publication/645ff-shared-island-research/#irish-research-council
https://www.gov.ie/en/publication/645ff-shared-island-research/#irish-research-council
https://www.gov.ie/en/publication/645ff-shared-island-research/#irish-research-councilhttp://
https://www.gov.ie/en/publication/645ff-shared-island-research/#irish-research-council
https://www.gov.ie/en/publication/645ff-shared-island-research/#irish-research-council
https://www.gov.ie/en/publication/645ff-shared-island-research/#irish-research-council
https://www.gov.ie/en/publication/645ff-shared-island-research/#irish-research-council
https://www.gov.ie/en/publication/645ff-shared-island-research/#irish-research-councilhttp://
https://www.gov.ie/en/publication/645ff-shared-island-research/#irish-research-councilhttp://
https://www.gov.ie/en/publication/645ff-shared-island-research/#irish-research-council
https://www.gov.ie/en/publication/645ff-shared-island-research/#irish-research-council
https://www.gov.ie/en/publication/645ff-shared-island-research/#irish-research-council
https://www.gov.ie/en/publication/645ff-shared-island-research/#irish-research-council
https://www.gov.ie/en/publication/645ff-shared-island-research/#irish-research-council
https://www.gov.ie/en/publication/645ff-shared-island-research/#irish-research-council
https://www.gov.ie/en/publication/645ff-shared-island-research/#irish-research-council
https://www.gov.ie/en/publication/645ff-shared-island-research/#irish-research-council

Tionscadail Chiste na Sochaí Sibhialta maidir le 
hOileán Comhroinnte sa bhliain 2023

Eagraíochtaí Teideal an 
Tionscadail Cur síos ar an Tionscadal

Obair Dheonach 
Éireann / Volunteer 
Now

Ionchuimsiú i 
gCláir d’Oibrithe 
Deonacha

Dea-chleachtas a aithint maidir le “Ionchumsiú i gCláir 
d’Oibrithe Deonacha” agus úsáid a bhaint as sin chun foireann 
uirlisí agus oiliúint ghaolmhar a fhorbairt chun tacú le VIO 
ionchuimsitheacht agus éagsúlacht a gcuid oibrithe déanacha 
a fheabhsú. 

Iontaobhas 
Burrenbeo / Líonra 
na Feirmeoireachta 
ar son an Dúlra  

Feirmeoireacht 
d’Ambasadóirí 
Dúlra Thuaisceart 
Éireann

Spreagadh agus tacaíocht a thabhairt d’fheirmeoirí – iad 
sin atá ag líne thosaigh na ngéarchéimeanna aeráide agus 
bithéagsúlachta – chun ‘feirmeoireacht a dhéanamh ar son  
an dúlra’.

Gníomhaíocht 
Tuaithe / Nasc 
Tuaithe na hÉireann

Tionscadal Comhair 
Tuaithe Shineirge

Lena dtugtar dhá príomheagraíocht réigiúnacha tuaithe le 
chéile (Gníomhaíocht Tuaithe i dTuaisceart Éireann agus Nasc 
Tuaithe na hÉireann in Éirinn) chun fadhbanna reatha atá os 
comhair pobail thuaithe a aithint agus a réiteach.

Ionad Teaghlaigh 
Spraoi agus Spórt / 
Sólás

Grúpa For-rochtana 
do Theaghlaigh

Dhá charthanacht atá i mbun oibre chun freastal ar riachtanais 
leanaí atá faoi mhíchumas agus a dteaghlach ó Inis Eoghain 
i nDún na nGall agus ó Dheisceart Bhéal Feirste. Dea-
chleachtas a mhalartú d’fhonn torthaí a fheabhsú do na leanaí 
ar a bhfreastalaíonn siad.

Glúnta a Nascadh 
Thuaisceart Éireann  
/ Comhairle Contae 
Fhine Gall

Bacainní 
Geografacha agus 
Aoise a Bhaint

Éascaíocht a dhéanamh ar dhá tionscnamh idirghlúine a 
fhorbairt in dhá phobal: An tIúr agus Múrna agus an Dún agus 
Baile Brigín, Baile Átha Cliath.

Axis Bhaile Munna 
/ Misean Oirthear 
Bhéal Feirste

Rising Tide: Baile 
Munna & Oirthear 
Bhéal Feirste

Do dhaoine óga idir 15 – 18 mbliana d’aois, ina gcuirtear 
bealach cruthaitheach agus spraíúil ar fáil chun iniúchadh a 
dhéanamh ar na dúshláin aeráide atá os comhair ár bpobail 
agus a gcuid scileanna ar leith mar smaointeoirí cruthaitheacha 
a fhorbairt agus a spreagadh le linn na géarchéime aeráide.

Líonra Tacaíochta 
agus Abhcóideachta 
LADT Éireann / 
Tionscadal an Tuair 
Cheatha

Fóram Uile-Éireann 
LGBTQIA+ 

Tá an Fóram LGBTQIA+ Uile-Éireann ina thionscnamh nua lena 
bhféachtar le naisc nua Thuaidh-Theas / Thoir/Thiar a chothú 
idir eagraíochtaí LGBTQIA+ agus grúpaí pobail. 

The Wheel /  
Comhairle 
Thuaisceart Éireann 
um Ghníomhaíocht 
Dheonach

iCommunity: 
An Comhrá a 
Choinneáil ar Siúl

Trí iCommunity, tacaítear le heagraíochtaí neamhbhrabúis  fáil 
amach faoi na tairbhí a bhaineann le comhoibriú agus aird á 
tarraingt ar shamplaí de chleachtas reatha uile-oileáin le linn 
deiseanna nua a fhorbairt chun oibriú lena chéile ar dhúshláin 
choiteanna.



w 

33

Tuarascáil Thionscnamh an Oileáin Comhroinnte 2023 | Beart maidir leis an Saol atá I nDán ar Oileán Comhroinnte

Eagraíochtaí Teideal an 
Tionscadail Cur síos ar an Tionscadal

Fórsa / Unison NI Comhdháil 
Gairmithe Sláinte 
agus Cúraim 
Shóisialta Thuaidh- 
Theas

Óstálfaidh Fórsa agus UNISON NI comhdháil maidir le hOileán 
Comhroinnte d’oibrithe Sláinte agus Cúraim Shóisialta (HSC) 
chun plé a dhéanamh ar na dúshláin atá os comhair baill foirne 
ina ngairmeacha agus os comhair na bpobal lena dtacaíonn 
siad.

Dúiche Sheoigheach 
& Lochanna an 
Iarthair / Comhairle 
an Iúir, Mhúrn agus 
an Dúin

Geopháirceanna 
an Oileáin 
Chomhroinnte  
a Mhéadú

Pobail agus gnólachtaí a nascadh chun faisnéis agus cuir 
chuige a chomhroinnt maidir leis na tairbhí a bhaineann le 
stádas mar Geopháirc Dhomhanda UNESCO a bhaint amach  
a uasmhéadú.

Eolaíocht Lár Tíre / 
Iontaobhas Goliath

For-rochtain i 
dtaca le hEolaíocht 
Sho-aimsithe a 
Chomhroinnt

Pobal comhroinnte agus inbhuanaithe dea-chleachtais a 
fhorbairt maidir le for-rochtain agus oideachas i dtaca le 
heolaíocht sho-aimsithe idir Lár na Tíre agus pobail scoile 
laistigh de Thuaisceart Éireann.

Líonra Comhshaoil 
na hÉireann / 
Nasc Comhshaoil 
Thuaisceart Éireann

Fóram Uile-oileáin 
na Sochaí Sibhialta 
maidir leis an 
gComhshaol

Naisc idir eagraíochtaí comhshaoil na sochaí sibhialta 
ó Thuaisceart Éireann agus ó Éirinn a láidriú trí líonraí 
inbhuanaithe a chruthú.

Comhairle Náisiúnta 
na mBan / 
Cónaidhm Ghrúpaí 
Cúnta na mBan TÉ

Comhoibriú 
praiticiúil chun dul i 
ngleic le Foréigean 
in Aghaidh na 
mBan

Déanann Fóram Uile-Oileáin na mBan iniúchadh ar 
shaincheisteanna a bhaineann le hionadaíocht na mban, 
comhoibriú praiticiúil thuaidh/theas i measc na sochaí sibhialta, 
go háirithe in earnáil na mban, agus ar shaincheisteanna a 
bhaineann le foréigean in aghaidh na mban.

Iontaobhas 
Oidhreachta na 
hÉireann / Newpoint 
Players

Fóram Oidhreachta 
an Oileáin 
Chomhroinnte: 
Thuaidh/Theas

Fóram chun cuidiú le cur chuige nuálach a fhorbairt, a 
dhoimhniú agus a ghlacadh maidir le caidreamh trasteorann 
a fhorbairt idir eagraíochtaí oidhreachta na sochaí sibhialta ar 
bhonn Thuaidh-Theas.

Comhair 
Creidmheasa an 
Iúir, Bhaile Átha 
Fhirdhia, Chros Mhic 
Lionnáin, Dhún 
Dealgan, na Lorgan

Clár Oideachais 
Airgeadais MY-CU

Tá an clár oideachais airgeadais MY-CU chun cuidiú le mic 
léinn foghlaim faoina gcuid cúrsaí airgeadais a bhainistiú. 
Clúdaítear faoin gclár topaicí ar nós buiséadú, coigilt, 
creidmheas, fiachas agus pleanáil airgeadais don todhchaí.

Míchumas 
Gníomhach 
Éireann (Cara Sport 
Inclusion Ireland) 
/ Spórt Míchumais 
Thuaisceart Éireann

Tacaíocht 
a thabhairt 
do stíleanna 
maireachtála 
gníomhacha 
agus sláintiúla do 
dhaoine atá faoi 
mhíchumas

Comhoibriú idir Cara Sport Inclusion Ireland agus Spórt 
Míchumais Thuaisceart Éireann chun feasacht a threisiú, 
rochtain a mhéadú agus comhdheiseanna a chur ar fáil do 
dhaoine atá faoi mhíchumas a bheith gníomhach.

Eagraíochtaí Teideal an 
Tionscadail Cur síos ar an Tionscadal

Líonra Pobal Tuaithe 
an Dúin / Cumann 
Scioból na bhFear in 
Éirinn

Foghlaim 
Chomhroinnte – 
Tionscadal Scioból 
na bhFear

100 fear a chur ag obair i dtionscadal forbartha acmhainne 
chun caidrimh nua Thuaidh/Theas a chothú, bacainní 
a bhriseadh síos, scileanna a fhorbairt agus foghlaim a 
chomhroinnt.

An Cumann um 
Eispéiris agus Nithe 
is Díol Spéise do 
Chuairteoirí (AVEA)

Fóram uile-oileáin 
don earnáil um 
Eispéiris agus Nithe 
is Díol Spéise do 
Chuairteoirí

Is é AVEA, an Cumann um Eispéiris agus Nithe is Díol Spéise 
do Chuairteoirí, an comhlacht ionadaíoch maidir le heispéiris 
agus nithe is díol spéise do chuairteoirí in Éirinn agus 
déanfaidh an Cumann dhá imeacht trasteorann i bpearsa a 
reáchtáil chun bainisteoirí nithe is díol spéise do chuairteoirí a 
thabhairt le chéile.

AwakenHub Cruinniú mullaigh & 
Seoladh an Ardáin 
'AwakenTribe' ó The 
Awakening.

Cruinniú mullaigh faoi stiúir na mban do rannpháirtithe chun 
caidrimh a chothú agus scileanna nua a fháil le linn feabhas a 
chur ar chumarsáid, ar chruthaitheacht agus ar chomhoibriú.  
Tá ardán digiteach curtha san áireamh leis ionas go mbeadh 
mná agus bunaitheoirí in ann nascadh lena chéile.

Angel Eyes NI / 
Féach

Rochtain ar 
Oideachas in Éirinn

Feabhas a chur ar thorthaí oideachais do leanaí dalla nó 
breacamharcacha ar fud oileán na hÉireann trí eolas agus 
gaois maidir leis an sainmhíchumas íosmhinicíochta seo a 
chomhroinnt.

“Mar thoradh ar an sraith Idirphlé 
maidir le hOileán Comhroinnte, 
tugadh níos mó ná 3,500 
saoránach agus ionadaí de chuid 
na sochaí sibhialta le chéile chun 
plé a dhéanamh ar an gcomhoibriú 
agus ar an idirbheartaíocht a 
chuideodh le deacrachtaí a shárú 
atá ina ábhar buartha ar fud an 
oileáin agus deiseanna a thapú”



Mar chuid don Tionscnamh um Oileán Comhroinnte
gov.ie/sharedisland


